
G.JYKATA KUSHTETUESE 
USTAVNISUD 

CONSTITUTIONAL COURT 

Prishtine, me 23 shkmt 2024 
Nr. Ref.: RK 2352/24 

AKTVENDIM PER PAPRANUESHMERI 

ne 

rastin nr. K115/23 

Parashtrues 

Agron Dalladal{u 

Vleresim i kushtetutshmerise se Aktvendimit te Gjykates Supreme [Rev. Nr. 
486/2022] te 15 dhjetorit 2022 te Gjykates Supreme ne lidhje me Aktvendimin 

[Ac.nr.1880/2022] te 18 korrikut 2022 te Gjykates se Apelit 

GJYKATA KUSHTETUESE E REPUBLlKES SE KOSOvES 

e perbere nga: 

Gresa Caka-Nimani, kryetare 
Bajram Ljatifi, zevendeskryetar 
Selvete Gerxhaliu-Krasniqi, gjyqtare 
Safet Hoxha, gjyqtar 
Radomir Laban, gjyqtar 
Remzije Istrefi-Peci, gjyqtare 
N exhmi Rexhepi, gjyqtar dhe 
Enver Peci, gjyqtar 

Parashtruesi i kerkeses 

1. Kerkesa eshte dorezuar nga Agron Dalladaku, me vendbanim ne Komunen e 
Prishtines, (ne tekstin e metejme: parashtruesi i kerkeses) i perfaqesuar nga Fortesa 
Mehmeti Syla, avokate. 

Vendimi i kontestuar 

2. Parashtruesi i kerkeses e konteston kushtetutshmerine e Aktvendimit [Rev. Nr. 
486/2022] te 15 dhjetorit 2022 te Gjykates Supreme te Republikes se Kosoves (ne 
tekstin e metejme: Gjykata Supreme) ne lidhje me Aktvendimin [Ac.nr.1880/2022] te 
18 korrikut 2022, te Gjykates se Apelit te Republikes se Kosoves (ne tekstin e 
metejme: Gjykata e Apelit) ne lidhje me Aktvendimin [C.NR.4565/20] te 23 marsit 
2021 te Gjykates Themelore ne Prishtine (ne tekstin ne \rijim: Gjykata Themelore). 

Objekti i c;eshtjes 

3. Objekt i c;eshtjes se kerkeses eshte shqyrtimi i kushtetutshmerise se Aktvendimin te 
kontestuar te Gjykates Supreme, permes te cilit pretendohet te jene shkelur te drejtat 
dhe lirite themelore te garantuara me nenin 3 [Barazia para Ligjit]; 22 [Zbatimi i 
drejtperdrejt i Marreveshjeve dhe Instrumenteve Nderkombetare]; 24 [Barazia para 
Ligjit]; 31 [E Drejta per Gjykim te Drejte dhe te Paanshem] te Kushtetutes se 
Republikes se Kosoves (ne tekstin e metejme: Kushtetuta) si dhe nenin 6 (E drejta per 
nje proces te rregullt) te Konventes Evropiane per Mbrojtjen e te Drejtave dhe Lirive 
Themelore te Njeriut (ne tekstin e metejme: KEDNJ). 

Bazajuridike 

4. Kerkesa bazohet ne paragrafin 1 dhe 7 te nenit 113 [Juridiksioni dhe Palet e 
Autorizuara] te Kushtetutes, ne nenet 22 (Procedimi i kerkeses) dhe 47 (Kerkesa 
indhriduale) te Ligjit nr. 03/L-121 per Gjykaten Kushtetuese te Republikes se Kosoves 
(ne tekstin e metejme: Ligji) , si dhe ne rregullin 25 (Parashtrimi i kerkesave dhe 
pergjigjeve) te Rregullores se punes se Gjykates Kushtetuese te Republikes se Kosoves 
(ne tekstin e metejme: Rregullorja e punes). 

5. Me 7 korrik 2023, Rregullorja e punes se Gjykates Kushtetuese te Republikes se 
Kosoves Nr. 01/2023, u publikua ne Gazeten Zyrtare te Republikes se Kosoves dhe 
hyri ne fuqi 15 dite pas publikimit te saj. Rrjedhimisht gjate shqyrtimit te kerkeses, 
Gjykata Kushtetuese i referohet dispozitave te Rregullores se lartcekur. Lidhur me 
kete, konform Rregullit 78 (Dispozitat kalimtare) te Rregullores se punes Nr. 01/2023, 
perjashtimisht, dispozita te caktuara te Rregullores se punes Nr. 01/2018, do te 
vazhdojne te zbatohen ne lendet e regjistruara ne Gjykate perpara shfuqizimit te saj, 
vetem nese dhe per aq sa jane me te favorshme per palet. 

Procedura para Gjylmtes 

6. Me 27 janar 2023, parashtruesi i kerkeses permes postes e dorezoj kerkesen, te cilen 
Gjykata Kushtetuese e Republikes se Kosoves (ne tekstin e metejme: Gjykata) e pranoi 
me 30 janar 2023. 

7. Me 6 shkurt 2023, Kryetarja e Gjykates caktoi gjyqtaren Remzie Istrefi Peci, Gjyqtare 
raportuese dhe Kolegjin shqyrtues, te perbere nga gjyqtaret: Selvete Gerxhaliu 
Krasniqi (kryesuese), Safet Hoxha dhe Radomir Laban. 

8. Me 3 mars 2023, Gjykata e njoftoi perfaqesuesin ligjor te parashtruesit te kerkeses per 
regjistrimin e kerkeses dhe kerkoi qe te dorezoj autorizimin per perfaqesim dhe kopjet 
e plot a te vendimeve lidhur me rastin konkl'et. 

9. Me 3 mars 2023, Gjykata njoftoj Gjykaten Supreme per regjistrimin e rastit. 

10. Me 15 korrik 2022, parashtruesi i kerkeses dorezoj ne Gjykate autorizimin e kerkuar 
duke perfshire ankesat dhe vendimet e kontestuar ne mbeshtetje te kerkeses se tij. 

11. Me 17 janar 2024, Kolegji shqyrtues shqyrtoi raportin e Gjyqtares raportuese dhe 
njezeri rekomandoi Gjykates papranueshmerine e kerkeses. 

Permbledhja e fakteve 

12. Nga shkresat e lendes rezulton se personat G.D., dhe F.Zh.D., ne cilesine e paditesit 
me 15 tetor 2020 kane parashtruar padi ne Gjykaten Themelore duke kerkuar qe te 
aprovohet kerkesepadia e tyre dhe te vertetohet qe i padituri, perkatesisht 
parashtruesi i kerkeses ka penguar paditesit ne posedim te baneses se tyre duke 
ndryshuar strukturen e hyrjes se baneses dhe pamundesimin e shfrytezimit te saj. 
Paditesit gjithashtu kerkuan qe i padituri, perkatesisht parashtruesi i kerkeses te kthej 
banesen ne posedimin e tyre duke ja dorezuar mjetet e qasjes brenda saj si dhe te 
permbahet nga ndonje veprim qe pengon posedimin/shfrytezimin e baneses. 

13. Me 23 mars 2021, Gjykata Themelore permes Aktvendimit [C.nr-4s6S/20] aprovoj si 
te bazuar kerkesepadine e paditesve duke konstatuar se parashtruesi i kerkeses ka 
privuar paditesit nga posedimi i baneses dhe rrjedhimisht urdheroj parashtruesin e 
kerkeses qe ne afat prej 7 (shtate) diteve t'ua kthej paditesve ne posedim banesen si 
dhe te detyroj qe te kompensoj shpenzimet e kontestit ne vlere prej 800 euro e 20 
cent (tete qind euro e njezet cent). 

14. Gjykata Themelore permes te njejtit Aktvendim theksoj se "PaZet ndergjyqese jane 
trashegimtare te mundshem, bashke posedues ideaZe te baneses ne fjaZe qe nga 
momenti i vdekjes se trashegimZenesit pavaresisht se kur kane vendosur autoritetin 
faktik mbi banesen, deri kur gjykata te percaktoje se cili eshte trashegimtar i 
baneses." 

15. Kunder Aktvendimit te lartcekur, parashtruesi i kerkeses paraqiti ankese ne Gjykaten 
e Apelit duke pretenduar shkelje esenciale te dispozitave te procedures kontestimore, 
konstatim te gabuar dhe jo te plote te gjendjes faktike dhe zbatim te gabuar te te 
drejtes materiale. 

16. Me 18 korrik 2022, Gjykata e Apelit permes Aktvendimit [Ac.nr.1880/2022] refuzoj si 
te pabazuar ankesen e parashtruesit te kerkeses dhe vertetoj Aktvendimin 
[C.nr-4s6S/20] e Gjykates Themelore me arsyetimin se ky i fundit nuk eshte i 
perfshire ne shkelje thelbesore te dispozitave te procedures kontestimore. 

17. Me 19 shtator 2022, parashtruesi i kerkeses kunder Aktvendimit te lartcekur, paraqiti 
revizion ne Gjykaten Supreme per shkak te shkeljes thelbesore te dispozitave te 
procedures kontestimore dhe zbatim te gabuar te se drejtes materiale me propozimin 
qe aktvendimi i atakuar te prishet dhe c;eshtja te i kthehet gjykates se shkalles se dyte 
ne rishqyrtim dhe rivendosje. 

18. Me 20 shtator 2022, parashtruesi i kerkeses i propozoj Zyres se Kryeprokurorit te 
Shtetit inicimin e kerkeses per mbrojte te ligjshmerise kunder Aktvendimit 
[Ac.nr.1880/2022] te 18 korrikut 2022, te Gjykates se Apelit ne lidhje me 
Aktvendimin [C.NR.4S6S/20] te 23 marsit 2021 te Gjykates Themelore. 

19. Me 13 shtator 2022, Zyra e Kryeprokurorit te Shtetit permes Njoftimit 
[KMLC.nr.93/22] refuzoj propozimin e parashtruesit te kerkeses me arsyetimin se 
nuk ka baze ligjore per te ngritur kerkese per mbrojtje te ligjshmerise. 

20. Me 15 dhjetor 2022, Gjykata Supreme permes Aktvendimit [Rev.nr-486/2022] duke u 
bazuar ne paragrafin 4 te nenit 481 te Ligjit nr. 03/1-006 per Proceduren 
Kontestimore hodhi poshte revizionin si te pa1ejuar me arsyetimin se kunder 
aktvendimeve te dhena ne kontestet per shkak te pengimi te posedimit revizioni nuk 
eshte i 1ejuar. 

Pretendimet e parashtruesit te kerkeses 

21. Parashtruesi i kerkeses pretendon se permes Aktvendimit [Rev.nrA86/2022] te 15 
dhjetorit 2022 te Gjykates Supreme, i jane shke1ur te drejtat dhe 1iret theme10re te 
garantuara me nenin 3 [Barazia para Ligjit]; 22 [Zbatimi i drejtperdrejt i 
Marreveshjeve dhe Instrumenteve Nderkombetare]; 24 [Barazia para Ligjit]; 31 [E 
Drejta per Gjykim te Drejte dhe te Paanshem] te Kushtetutes si dhe nenin 6 (E drejta 
per nje proces te rregullt) te KEDNJ-se. 

22. Parashtruesi i kerkeses pretendon se nenet e 1artcekura te Kushtetutes jane shke1ur 
permes vendimeve te gjykatave te rregullta te nxjerra ne rastin konkret dhe ne 
disfavor te tij me arsyetimi se kane deshtuar qe te ofrojne nje "gjykim te drejte" 
pergjate shqyrtimi te rastit tij. 

23. Parashtruesi i kerkeses pergjate pretendimeve te tij ka shtjelluar juridiksionin e 
Gjykates dhe ka e1aboruar p10tesimin e kushteve ligjore dhe procedura1e ne menyre qe 
kerkesa e tij te trajtohet nga Gjykata duke shqyrtuar pretendimet e ngritura nga ai. 

24. Perfundimisht, parashtruesi i kerkeses kerkon nga Gjykata qe te (i) shpall te 
pranueshme kerkesen; (ii) te konstatoj se Aktvendimi [Rev. Nr. 486/2022] i 15 
dhjetorit 2022 te Gjykates Supreme ne lidhje Aktvendimin [Ac.nr.188o/2022] te 18 
korrikut 2022, te Gjykates se Ape1it dhe Aktvendimin [C.NR.4S6S/2o] te 23 marsit 
2021 te Gjykates Theme10re jane nxjerre ne shke1je te neneve te pretenduar te 
Kushtetutes. 

Dispozitat relevante te Ligjit dhe Rregullores se punes 

Ligji 

Neni49 
(Afatet) 

'7(erkesa parashtrohet brenda afatit prej kater (4) muajve. Afatifillon te ece qe 
nga dita leur parashtruesit i eshte dorezuar vendimi gjyqesor. Ne te gjitha rastet 
e tjera, afati filIon te ece ne diten leur vendimi ose akti eshte shpallur publildsht. 
Nese kerkesa eshte e drejtuar leunder nje ligji, atehere afati filIon te ece qe nga 
dita kur ligji ka hyre nefuqi. " 

Rregullorja e punes 

Rregulli34 
(Kriteret e pranueshmerise) 

"(1) Gjykata mund ta konsideroje nje kerkese te pranueshme nese: 

[. . .] 

c) leerleesa parashtrohet brenda leatel' (4) muajsh nga dita leur vendimi i mjetit te 
fundit efeletiv juridile i eshte dorezuar parashtruesit, dhe 
[ .. .]. " 

Pranueshmeria e kerkeses 

25. Gjykata se pari shqyrton nese jane permbushur kriteret e pranueshmerise, te 
percaktuara me Kushtetute dhe te specifikuara me tej me Ligj dhe Rregullore te punes. 
Ne kete drejtim, sipas paragrafit 1 te nenit 113 [Juridiksioni dhe Palet e Autorizuara] te 
Kushtetutes, Gjykata vendos vetem per rastet e ngritura para Gjykates ne menyre 
ligjore nga pala e autorizuar. Ndersa, sipas paragrafit 7 i te njejtin nen te Kushtetutes, 
individetjane te autorizuar te ngrene shkeljet e pretenduara te te drejtave dhe lirive te 
tyre individuale te garantuara me Kushtetute nga autoritetet publike, mirepo vetem 
pasi te kene shteruar te gjitha mjetetjuridike te percaktuara me ligj. 

26. Gjykata me tej i referohet kritereve te pranueshmerise, si<; specifikohen me tej ne Ligj. 
Ne lidhje me kete, sipas paragrafit 1 te nenit 47 (Kerkesa individuale), <;do individ ka 
te drejte te kerkoje nga Gjykata mbrojtje juridike ne rast se pretendon se te drejtat dhe 
Ii rite e tij individuale te garantuara me Kushtetute jane shkelur nga ndonje autoritet 
publik Sipas paragrafit 2 te te njejtit nen, individi mund te ngre kerkesen ne fjale 
vetem pasi qe te kete shteruar te gjitha mjetetjuridike te percaktuara me ligj. 

27. Gjykata veren se ne rrethanat e rastit konkret, parashtruesi i kerkeses kishte paraqitur 
revizion ne Gjykaten Supreme kunder Alctvendimit te Gjykates e Apelit 
[Ac.nr.1880/2022] te 18 korrikut 2022. Gjykata Supreme permes Alctvendimit 
[Rev.nr-486/2022] te 15 dhjetorit 2022 refuzoj si te palejuar revizionin e paraqitur, 
per shkak se kunder aktvendimeve te dhena ne kontestet per shkak te pengimit te 
posedimit revizioni nuk eshte i lejuar, si<; percaktohet ne paragrafin 4 te nenit 481 te 
Ligjit nr. 03/1-006 per Proceduren Kontestimore. 

28. Gjykata rikujton se, ne rastin e parashtruesit, pas pranimit te Alctvendimit 
[Ac.nr.1880/ 2022] te 18 korrikut 2022 te Gjykates se Apelit, asgje nuk e ka ndaluar 
ate t'i drejtohet Gjykates Kushtetuese. Megjithate, parashtruesi i kerkeses ne kohe 
kishte paraqitur revizion ne Gjykaten Supreme i cili ishte hedhur poshte nga e njejta 
duke u bazuar ne paragrafin 4 te nenit 481 te Ligjit nr. 03/1-006 per Proceduren 
Kontestimore (shih rastin e Gjykates KI112/1g parashtrues IIir Kabashi, Alctvendim 
per papranueshmeri i 7 nentorit 2019, paragrafi 42). 

29 . Gjykata rikujton po ashtu se parashtruesi duhet t'i shteroje te gjitha mjetet juridike te 
cilat pritet tejene efektive dhe te mjaftueshme. Vetem mjetet efektive mund te merren 
parasysh nga Gjykata, pasi parashtruesi nuk mund te zgjase afatet kohore strikte te 
parapara me Ligj dhe Rregullore te punes, duke u perpjekur te ushtroje mjete juridike 
qe nuk jane te lejuara ose duke u ankuar ne institucionet te cilat nuk kane kompetence 
qe te ofrojne mbrojtje te te drejtave per te cilat ankohet parashtruesi i kerkeses (shih 
rastet e Gjykates KI112/1g parashtrues Ilil' Kabashi, cituar me lart, paragrafi 38; 
KI120/17, parashtrues Hafiz Rizahu, Alctvendim per papranueshmeri, i 7 dhjetorit 
2017, paragrafi 31, si dhe rastin e GJEDNJ-se, Fernie 7cunder Mbl'eterise se Bash7cuar, 
nr. 14881/04, Vendim i 5janarit 2006). 

30. Rrjedhimisht, si "vendim i fundit", sipas nenit 49 te Ligjit eshte Aktvendimi 
[Ac.nr.1880/2022] i Gjykates se Apelit, i 18 korrikut 2022, me te cilin ishte refuzuar 
ankesa e parashtruesit te kerkeses, dhe i cili ishte perfundimtar dhe i paapelueshem 
(shih rastin e Gjykates KI112/1g parashtrues Ilir Kabashi, cituar me lart, paragrafi 43 
dhe referencat e permendura aty). 

31. Gjykata rikujton se Aktvendimi [Ac.nr.1880/2022] i Gjykates se Apelit, i 18 korrikut 
2022, edhe pse parashtruesi nuk ka cekur daten e pranimit te ketij vendimi, nga faktet 
e rastit, eshte e qarte se koha ne mes te pranimit te aktvendimit dhe dates se dorezimit 
te kerkeses se tij, me 27 janar 2023, ne Gjykaten Kushtetuese, ka kaluar periudhen 
kohore prej 4 (kater) muajsh (shih rastin e Gjykates KI112/1g parashtrues Ilir 
Kabashi, cituar me lart, paragrafi 44). 

32. Rrjedhimisht, Gjykata konldudon se kerkesa e parashtruesit ne lidhje me Aktvendimin 
[Ac.nr.1880/2022] e Gjykates se Apelit, te 18 korrikut 2022, eshte dorezuar pas afatit 
ligjor prej 4 (kater) muajsh. 

33. Gjykata rikujton se qellimi i afatit ligjor prej 4 (kater) muajve, sipas nenit 49 te Ligjit 
dhe sipas rregullit 34 (1) (c) te Rregullores se punes, eshte qe te promovoje siguri 
juridike, duke siguruar qe rastet qe kane te bejne me c;eshtje kushtetuese te trajtohen 
brenda nje periudhe te arsyeshme dhe vendi met e meparshme te mos jene 
vazhdimisht te hapura per t'u kontestuar (shih rastet e Gjykates KI48/21 parashtrues 
Xhavit R. Sadrija, Aktvendim per papranueshmeri i 30 qershorit 2021, paragrafi 44; 
dhe KI4S121 parashtrues Samedin Bytyqi, Aktvendim per papranueshmeri i 20 majit 
2021, paragrafi 35; shih gjithashtu, nder te tjera, rastin e GJEDNJ-se Mocanu dhe te 
tjeret kunder Rumanise, nr. 10865/09,45886/07 dhe 32431/08, Aktgjykim i 17 
shtatorit 2014, paragrafi 258). 

34. Si perfundim, nga arsyet e shtjelluara si me siper, Gjykata konstaton se kerkesa nuk 
eshte dorezuar brenda afatit ligjor te percaktuar me nenin 49 te Ligjit dhe rregullin 34 
(1) (c) te Rregullores se punes dhe rrjedhimisht, Gjykata nuk mund te shqyrtoje 
meritat e rastit, perkatesisht, nese permes Aktvendimit te kontestuar jane shkelur te 
drejtat kushtetuese te parashtruesit te kerkeses. 

PER KETO ARSYE 

Gjykata Kushtetuese, ne pajtim me nenin 113.7 te Kushtetutes, te nenit 49 te Ligjit dhe ne 
pajtim me rregullat 34 (1) (c) te Rregullores se punes, me 17 janar 2024, njezeri 

VENDOS 

I. TE DEKLAROJE kerkesen te papranueshme; 

II. T'UA KUMTOJE kete Aktvendim paleve; 

III. TE PUBLIKOJE kete Aktvendim ne Gazeten Zyrtare, ne pajtim me nenin 2004 

te Ligjit; 

IV. Ky Aktvendim hyn ne fuqi menjehere. 

Gjyqtarja raportuese 

